
ACTA DA SESION EXTRAORDINARIA REALIZADA POLO PLENO DA CORPORACION
EN DATA 30 DE OUTUBRO DE 2025

PRESIDENTE:
PABLO DIEGO MOREDA GIL

MEMBROS:

CARMELA PRIETO CAL

JESUS ROMERO CARRACELAS
ISMAEL DURAN BERELJO
LUCIA PICOS ANEIROS

XULIO CRIBEIRO GARCIA
PABLO LUIS NEBRIL LOPEZ
OLGA IGLESIAS BEREIJIO
HIGINIO MANUEL CASAS REGUEIRA
MARIA JOSE PERNAS DIAZ
MANUELA LOPEZ RODRIGUEZ
M? DIANA CENDAN RODRIGUEZ

AUSENTES:
Escusa a suda asistencia o Concelleiro:
NOEL LOPEZ LOPEZ

SECRETARIA:
ANA VELO RUIZ

Na Casa Consistorial do Concello de Cedeira (A Corufia), as 20:00 horas do 30 de outubro de 2025,
retinese o Concello Pleno en primeira convocatoria, previa convocatoria para os efectos, co obxecto de
realizar sesion extraordinaria, baixo a presidencia do Sr. Alcalde-Presidente e coa asistencia dos
Sres./Sras. Concelleiros/as que arriba se relacionan, actuando como Secretaria a titular da Corporacion,
dona Ana Velo Ruiz, que da fe do acto.

A Presidencia, tras comprobar nos termos expostos que se da o quérum legalmente esixido polo artigo
90 do Regulamento de organizacién, funcionamento e réxime xuridico das entidades locais, aprobado

por Real decreto 2568/1986, para a valida realizacion das sesiéns plenarias, declara aberta esta.

O Sr. Cribeiro Garcia pide un minuto de silencio por Pascual Leonardo Leonardo, antigo Concelleiro
do Concello de Cedeira.

1. SOLICITUDE DE PARTICIPACION NO POS+ADICIONAL 4/2025 PARA GASTO
CORRENTE

Pola Secretaria dase lectura ao ditame da Comisiéon Informativa de Plenos de data 27 de outubro de
2025, que di:

“Vista a Proposta de Alcaldia de data 20.10.2025, que di:

“Asunto: SOLICITUDE DE PARTICIPACION NO POS+ADICIONAL 4/2025 PARA GASTO
CORRENTE

Con data de outubro de 2025 recibiuse do Servizo de Xestion de Plans da Excma. Deputacién
Provincial unha circular sobre a elaboracion do POS+ADIC 4/2025 PARA GASTO CORRENTE,
REDUCION DA DEBEDA DOS CONCELLOS COA DEPUTACION OU INVESTIMENTOS
FINANCEIRAMENTE SOSTIBLES, e corresponde ao Concello de Cedeira a cantidade de 212.782,93
€.

Por isto, propofio ao Pleno da corporacion a adopcion do seguinte acordo:

1.- “Participar na primeira fase do Plan provincial de cooperacién as obras e servizos de competencia
municipal (Plan tnico de concellos) “POS+ ADICIONAL 4/2025” da Deputacion Provincial da
Corufia, cuxas Bases se cofiecen e aceptan na sua totalidade, e solicitar a aplicaciéon da achega
provincial asignada ao obxecto que se indica a continuacién:

ACHEGA PROVINCIAL

POS+AD 4/2025
Gastos correntes 2025 212.782,93 €

Reducién da débeda do concello coa deputacién

TOTAL 212.782,93 €
Achega provincial asignada ao concello no POS+ Adicional 4/2025 212.782,93 €
Achega provincial aplicada na 1° fase do POS+ Adicional 4/2025 212.782,93 €
Achega provincial pendente para a 2% fase do POS+ Adicional 4/2025 0,00 €

2.- Autorizase & Deputaciéon Provincial da Corufia a obter as certificacions da Axencia Estatal de
Administracién Tributaria e da Tesoureria da Seguridade Social nas que se acredite que o concello esta
ao corrente nas suas obrigas tributarias e coa Seguridade Social.

3.- Facultar expresamente & Alcaldia para todo o relacionado coa tramitacién e xestién do presente
acordo e o correspondente expediente.”

A Comisién, por cinco (5) votos a favor, do PsdG-PSOE (3) e do BNG (2), e duas (2) abstenciéns do
PP, acorda ditaminar devandita proposta favorablemente e propofier ao Pleno a stia aprobacién.”

Aberto o turno de intervenciéns, non se produce ningunha.
O Concello Pleno, en votacién ordinaria, por oito (8) votos a favor, do PSdeG-PSOE (5) e do BNG (3),
e catro (4) abstencions do PP, ACORDA: APROBAR o ditame da Comisién Informativa de Plenos nos

termos nos que quedou transcrito.

2. DIA MUNDIAL DA INFANCIA 2025

Pola Secretaria dase conta do ditame favorable da Comision Informativa de Plenos de data 27 de
outubro de 2025, que di:

“Vista a Proposta de data 22.10.2025, que di:
“DIA MUNDIAL DA INFANCIA 2025

A aprobacion do Convencién sobre os Dereitos do Neno por parte das Naciéns Unidas o 20 de
novembro de 1989, foi un fito que transformou a visién da infancia nas nosas sociedades. Os nenos,
nenas e adolescentes deixaron de ser considerados meros receptores de coidados para converterse en
suxeitos de dereitos, con voz, axencia e capacidade de transformacion.

Cada ano, esta data lémbranos o compromiso colectivo de garantir os dereitos fundamentais de todos
0s nenos e nenas, promovendo o seu benestar, protecciéon e participacién activa na sociedade. As
entidades locais, como instituciéns mais proximas a cidadania, tefien un papel esencial na creacién de
contornas seguras, inclusivas e protectoras para a infancia. Por iso compre conmemorar o Dia Mundial
da Infancia non s6 para recofiecer os avances logrados, senén para evidenciar os retos persistentes,
emerxentes, e nalgins casos crecentes, que ameazan o benestar e o desenvolvemento da infancia en
todo o mundo, especialmente en contextos de conflito e guerra.

Garantir os dereitos da infancia non é s6 unha obriga legal, sen6n un imperativo ético. Non é unha
cuestiéon de voluntariedade, senén de compromiso, responsabilidade e prioridade no cumprimento dos
seus dereitos. Cada neno e nena merece crecer nun ambiente seguro, saudable, garante dos seus
dereitos, impulsor de oportunidades e participativo. Dado o noso rol preto da cidadania, desde as
instituciéns locais debemos redobrar esforzos para que ningiin neno ou nena quede atras, para ofrecer
espazos de participacion e para impulsar os dereitos da infancia.

Neste Dia Mundial da Infancia, reafirmamos o noso compromiso coa infancia, na nosa localidade e
contorna, pero tamén coa infancia noutros lugares do mundo, porque protexer e escoitar a infancia, a
todas as infancias, en calquera lugar do mundo, é crucial hoxe e mafia.

Como responsables politicos debemos preguntarnos se estamos facendo o suficiente para protexer,
promover e realizar os dereitos da infancia; se estamos destinando recursos abondo; se estamos tendo
en conta as stias propostas cando tomamos decisiéns, se consideramos 6s nenos, nenas e adolescentes
de maneira prioritaria.

Son moitos os desafios 6s que debemos enfrontarnos; retos trasladados por parte de UNICEF Espaiia
ao Comité dos Dereitos do Neno e ante os cales, todos os niveis da Administracién publica deben estar
alifiados e coordinados, co fin de priorizar o interese superior do neno ou nena en calquera decision,
para iso nos comprometemos a traballar para:

Dar prioridade 6s nenos, nenas e adolescentes en risco de pobreza e/ou exclusion:

Implementar medidas alifiadas coa Garantia Infantil Europea, co fin de abordar a elevada taxa de
pobreza infantil, crecente como evidencia a taxa de pobreza de ingreso para a infancia o cal pasou de
28,9% en 2024 ao 29,2% en 2025.

Universalizar o primeiro ciclo de educacion infantil de 0 a 3 anos, como unha medida eficaz para
romper o ciclo de pobreza interxeracional.

Facilitar o acceso efectivo de toda a infancia a instalaciéns e actividades culturais, de lecer e
deportivas, mediante un sistema que permita superar as familias barreiras de custos, por exemplo.

Reducir as barreiras que atopa a infancia migrante e outros colectivos vulnerables para acceder 6s seus
dereitos sociais basicos, como a educacién ou a atencién en saude, incluindo a mental, combatendo
tamén a estigmatizaciéon. Reforzar o principio segundo o cal, nenos e nenas non perden os seus dereitos
ao cruzar unha fronteira.

Promover iniciativas que aseguren o acceso a unha vivenda adecuada, asi como unha planificacién
urbana onde se lle dea prioridade o benestar da infancia.

Escoitar a opinién dos nenos, nenas e adolescentes:

Considerar as stias propostas e a sda vision a nivel local. Como cidadans e cidadas, ter en conta as stas
ideas é fundamental para mellorar a contorna e a planificacién local.

Reforzar o compromiso para render contas, abrindo espazos para que nenas, nenos e adolescentes,
reciban seguimento as ideas e propostas que realizan. Terase especialmente en conta nenos, nenas e
adolescentes con maior vulnerabilidade.

Protexer a infancia:
Potenciar programas e mecanismos de proteccion fronte aos riscos da contorna dixital.

Mellorar a coordinacion entre todas as instituciéns e actores a nivel local, pofiendo a proteccion da
infancia no centro, despregando efectivamente a Lei organica de proteccion integral &4 Infancia e a
Adolescencia fronte & Violencia (LOPIVI).

Previr, promover e atender as necesidades da infancia co fin de que desfruten dunha adecuada satide
mental.

Promover contornas seguros, limpase saudables:

Incorporar programas para o fomento dunha mobilidade segura e independente para a infancia,
mediante infraestruturas e sistemas que a fomenten.

Dar prioridade 6 coidado e o benestar dos nenos, nenas e adolescentes, velando pola stia adecuada
saide mental e asegurar o seu adecuado desenvolvemento na nosa localidade.

Implementar medidas para que nenos e as nenas vivan, crezan e se desenvolvan en ambientes sans e
seguros. As stas vidas, saide e posibilidades de desenvolvemento, seran protexidos fronte a calquera
perigo por mor de danos ambientais como a contaminacion ou temperaturas extremas.

Comprometidos coa infancia en calquera lugar:

Especialmente cos dereitos dos nenos, nenas e adolescentes que viven en lugares en conflito ou estan a
superar situacion de emerxencia. No caso de Gaza, é imprescindible que as partes se adhiran s termos
do acordo e garantan que o alto ao fogo se respecte, se mantefia e conduza a unha paz duradeira,
poiiendo fin ao grave sufrimento dos nenos e nenas.

Por iso neste Dia Mundial da Infancia, reafirmamos o noso compromiso coa construccién dunha
sociedade mais xusta, con dereitos, equitativa e protectora para todos os nenos, nenas e adolescentes.”

A Comision, por unanimidade dos seus membros, acorda ditaminar devandita proposta favorablemente
e propoiier ao Pleno a stia aprobacién.”

Aberto o turno de intervenciéns, non se produce ningunha.

O Concello Pleno, en votacion ordinaria, por unanimidade dos seus membros presentes, ACORDA:
APROBAR o ditame da Comisién Informativa de Plenos nos termos nos que quedou transcrito.

3. FORO CIDADAN DO FERROCARRIL: POR UN TREN DO SECULO XXI PARA
FERROLTERRA, EUME E ORTEGAL

Pola Secretaria dase conta do ditame favorable da Comisién Informativa de Plenos de data 27 de
outubro de 2025, que di:

“Vista a Proposta de data 22.10.2025, que di:

“A Unidade dos diferentes actores publicos ferrolans e galegos decidiu a presentacion ante o
Goberno de Espafia das demandas por un tren do século XXI para as comarcas de Ferrolterra, Eume e
Ortegal. A cidadania xa se estd mobilizando e reclamando o dereito de que esta comarca non sexa
permanentemente excluida da modernizaciéon do transporte ferroviario, ambiental e socialmente
sostible. Non merecemos nin mais nin menos que outras zonas de Galicia.

A conectividade dos territorios as redes de transporte é hoxe en dia, e mais que nunca, unha
necesidade. Vivimos nunha sociedade en continuo movemento, onde a mobilidade de persoas e
mercadorias é fundamental para conseguir unha sociedade ben estruturada e permitir o
desenvolvemento econdémico e social, e a xeracion de riqueza. No actual contexto de crise enerxética e
climética, o ferrocarril é o medio de transporte mais idéneo porque non depende exclusivamente de
combustibles fésiles. Europa aposta polo tren tanto para o movemento de persoas como de
mercadorias, e tanto os servizos de proximidade de areas urbanas como nos servizos rexionais, de
longo percorrido e alta velocidade.

Neste contexto, resultan cada vez mdis preocupantes e inxustas as grandes carencias que a comarcas de
Ferrolterra, Eueme e Ortegal padecen en materia ferroviaria. As deficiencias das infraestruturas
ferroviarias, a escaseza de servizos e tempos de viaxe non competitivos debuxan un panorama moi
negativo para a nosa comarca, o que implica unha dependencia cada vez maior do transporte por
estrada para a mobilidade de persoas e mercadorias.

O diagnostico que realizamos da situacion actual é o seguinte:

Ferrol esta excluido do Eixo Atlantico ferroviario de Alta Velocidade. A autoestrada da Atlantico
AP9 que comunica Ferrol coa Corufia, Santiago de Compostela, Pontevedra, Vigo e a fronteira con
Portugal, é sen dubida a auténtica espifa dorsal da mobilidade interna de Galicia por estrada a pesar de
ser de peaxe. Nos ultimos anos realizouse unha modernizacion ferroviaria nalgunhas lifias de Galicia,
esencialmente nos traxectos A Corufia-Vigo dentro do Eixo Atlantico e Santiago de Compostela-
Ourense con saida cara 4 Meseta e Madrid. Ditas actuacions centraronse na sia conversion en lifias de
altas prestacions para a chegada da Alta Velocidade a Galicia. O Eixo Atlantico ferroviario, nos seus
primeiros proxectos foi proxectado desde Ferrol a Tui, pero os tramos Vigo-Tui e o que nos interesa da

Corufia a Ferrol, quedaron excluidos das actuacions ferroviarias de altas prestacions, e é unha cuestion
que non podemos admitir.

Ferrol esta deficientemente conectado ao resto da rede ferroviaria galega. Ferrol uniuse 4 rede
ferroviaria galega a través do tramo Ferrol-Betanzos Infesta, que se empezou a construir a finais do
século XIX e finalizouse na segunda década do século XX, cunhas caracteristicas técnicas que non se
adaptan ao contexto actual, con curvas de radio pequeno. O trazado esta sen dobre via, sen electrificar
e nalgin tramo ainda existen travesas de madeira. Os investimentos mais destacados que se realizaron
neste tempo foron a instalacién do Bloqueo Automético para incrementar a seguridade o que supuxo
tamén a desaparicion de persoal nas estacions do traxecto e a supresion dalguns pasos a nivel. Isto da
unha idea do deixamento e a falta de investimentos importantes na infraestrutura. Iso condiciona toda a
mobilidade ferroviaria de fronte ao exterior de Ferrol, tanto de persoas como de mercadorias.

Como consecuencia disto, a conexion entre Ferrol e A Coruiia é moi deficiente. Segundo as
Directrices de Ordenacién do Territorio da Xunta de Galicia, as diias cidades conforman a Rexién
Urbana do Golfo Artabro, e deben tender cara a unha integracién funcional. A realidade é que existen
moi poucos servizos ferroviarios entre ambas as cidades a dia de hoxe, con tempos elevados, non
competitivos e adaptados as ligazéns cos trens de Alta Velocidade da Corufia-Madrid e viceversa,
obviando a mobilidade do resto de poboacién que se poida desprazar por estudos, traballo etc.

Ferrol é a unica das sete grandes cidades galegas sen plans para a chegada da alta velocidade.
Mentres que as cidades do Eixo Atlantico xa dispofien de trens AVE e estanse executando obras para a
conexioén entre Lugo e Ourense, Ferrol é un fondo de saco ferroviario esquecido no que non existe
calendario oficial para a chegada da Alta Velocidade ferroviaria. A maiores tamén se eliminou a
conexion directa con Madrid, coa desculpa de que se ten decido que as relacions entre Galicia e Madrid
sexan con trens AVE (Talgo serie 106) que son exclusivamente de traccion eléctrica. Desde Renfe
xustificanse con que se pofien trens rexionais con ligazén na Coruia.

Os servizos de proximidade que existen en Ferrol son de Renfe ancho métrico e presentan un
elevado niimero de deficiencias. Os Unicos servizos de proximidade que se prestan en Galicia son os
que opera Renfe Ancho Métrico (antiga FEVE) entre Ferrol e Ortigueira, cunha deterioracion paulatina
ano tras ano. A falta de investimento importante en infraestrutura, un material rodante escasamente
fiable, con avarias constantes e unhas frecuencias mellorables fan que o servizo sexa deficiente.

A conexion as darsenas portuarias de Ferrol (interior e exterior) non esta integrada no Corredor
Atlantico Europeo de mercadorias. O transporte ferroviario de mercadorias na comarca e no Porto de
Ferrol esta limitado polas caracteristicas da lifia entre Ferrol - Betanzos Infesta - Lugo. Ainda que se
abra en breve prazo o acceso ferroviario a Canelifias e se realice a modernizacién do traxecto entre o
porto interior e a estacién de ferrocarril de Ferrol con terceiro carril, a evolucién e incremento de
transporte de mercadorias vai estar supeditada a que os tramos Ferrol-A Corufia-Lugo-Monforte de
Lemos non estan incluidos no Corredor Atlantico Europeo de Mercadorias.

Ferrol e a sia comarca foron sistematicamente marxinados nos investimentos importantes
ferroviarios. Mentres que nas ultimas décadas investironse enormes cantidades no resto da rede
ferroviaria galega, tanto en conexions interiores como coa meseta, na comarca de Ferrol s6 se
realizaron investimentos para renovaciéns de via puntuais, instalaciéon de Bloqueo Automaético en as
redes de ancho convencional e métrico, pero non se realizaron investimentos importantes, e nalgin
caso, ainda que estaban contempladas nos Orzamentos Xerais do Estado, e no Plan Director de ADIF,
nin se licitaron, nin se executaron e/ou se esqueceron nalgtin caixén ministerial. Tampouco a compra
de material novo para Renfe Ancho Métrico vai supofier que se adxudique a Ferrol, xa que a maioria

dos trens son de traccion eléctrica e a rede de ancho métrico en Galicia non esta electrificada, e os seis
trens hibridos son para substituir os que realizan o servizo entre Oviedo-Santander-Bilbao.

Unha vez exposto o anterior queremos concretar e esixir o seguinte:

1. Instar ao Goberno do Estado a de maneira inmediata restituir as frecuencias e horarios entre
Ferrol e A Coruiia que existian ata o 9 de Xuiio incluindo a relacién directa con Madrid e o
incremento das frecuencias entre Ferrol e A Coruiia para cumprir as necesidades de mobilidade da
cidadania. Isto conleva o aumentar o numero de unidades para poder realizar un servizo ferroviario
eficaz e eficiente (Que non haxa vehiculos de RENFE “ociosos” que poidan prestar o seu servizo).

2. Instar ao Goberno do Estado a iniciar este ano 2025 o estudio informativo para a
modernizacion da infraestrutura ferroviaria entre Ferrol - Betanzos Infesta-A Coruiia para que
sexa unha lifia do século XXI, que permita a integracién da comarca de Ferrol co resto da rede
ferroviaria galega e co exterior, onde se contemple a rectificaciéon de curvas, renovacion de tineles,
duplicacién de via, electrificacién, puntos de cruzamento para mercadorias de 750m como esixe a
Uni6n Europea e a sua inclusién no Corredor Atlantico tanto de viaxeiros como de mercadorias. Dito
investimento ten que supoiier reducién considerable dos tempos de viaxe para que sexan competitivos
con outros modos de transporte e o vehiculo privado.

3. Instar ao Goberno do Estado a resolver este ano 2025 as alegaciéons ao proxecto de construcion
do bypass de Betanzos Infesta e iniciar este ano a redaccién do proxecto.

4. Instar ao Goberno do Estado a mellora e modernizacion da infraestrutura e servizos de
proximidade entre Ferrol e Ortigueira. O tren de via estreita non pode continuar cun proceso de
degradacion progresiva dado que € vital para a vertebracion de todo o norte de Galicia entre Ferrol e
Ribadeo.

5. Instar ao Goberno do Estado a creacién dun servizo de proximidade ferroviario entre Ferrol e
A Coruifia. Tratase de vertebrar da forma mais eficiente un espazo urbano onde residen mais de
600.000 persoas, que permita unha mobilidade sostible, creando unha auténtica alternativa de
transporte.

6. Instar ao Goberno do Estado a intermodalidade dos diferentes modos de transporte. Crear
unha rede de transporte comarcal onde estean incluidos todos os modos de transporte colectivos
existentes (trens de proximidade, trens rexionais, autobuses urbanos e interurbanos, taxis) con horarios
e tarifas integradas. Esta rede de transporte supofieria a transformacion das actuais estacions de tren e
autobus de Ferrol, nunha dnica estacion intermodal mais moderna e funcional. Por iso é necesario a
sinatura este ano 2025 do Convenio de Construcién da Estacién Intermodal entre ADIF, Xunta de
Galicia e Concello de Ferrol e revisar o numero de apeadeiros en toda a lifia para que poidan cumprir a
funcién de accesibilidade adecuada, mellorando o acceso, e que toda a poboacion beneficiese dos
mesmos.

7. Instar ao Goberno do Estado a integracion do Porto Exterior e Interior na rede ferroviaria
moderna. Inclusién do Porto Exterior e Interior na Rede Bésica Transeuropea de Transporte (RTE-T)
de transporte ferroviario de mercadorias xunto cos tramos Ferrol-Betanzos Infesta-Lugo-Monforte de
Lemos para un maior desenvolvemento industrial e econémico da comarca.

8. Instar a Xunta de Galicia a solicitar o traspaso dos medios e servizos de viaxeiros por ferrocarril
para a xestion ferroviaria dun verdadeiro Servizo de proximidade a comunidade auténoma de

Galicia como existe noutras comunidades auténomas dado que non hai impedimentos legais para iso, o
que suporia unha xestiébn madis proxima tanto para a administracion como para a cidadania. A
transferencia das competencias debe incluir previa e necesariamente o compromiso do Goberno
Central de rematar todas as obras pendentes, o traspaso de material e a financiacién necesaria.

9. Instar ao Goberno do Estado a impulsar as actuacions necesarias para garantir a chegada efectiva
da alta velocidade ferroviaria as cidades de Ferrol e Lugo, asegurando a stia plena integracion no Eixo
Atlantico de Alta Velocidade.”

A Comisioén, por unanimidade dos seus membros, acorda ditaminar devandita proposta favorablemente
e propoiier ao Pleno a stia aprobacién.”

Aberto o turno de intervenciéns, o Sr. Alcalde di: Dicir que o Foro cidadan do Ferrocarril presentouse
na Mancomunidade de Concellos de Ferrolterra onde estan hoxe representados tanto o Partido
Socialista, o Bloque Nacionalista Galego, o Partido Popular e Terra Galega, votamos todos por
unanimidade a aprobacion dela e quedamos en que se ia levar a proposta en cada concello. Digamos
que por tema de prazos, isto foi o luns da semana pasada, o primeiro concello que a levamos creo que
somos nds porque temos o Pleno e decidimos metelo xa canto antes.

Non sei se alguén quere facer algunha intervencioén sobre isto. Pois votamos.

O Concello Pleno, en votacion ordinaria, por unanimidade dos seus membros presentes, ACORDA:

APROBAR o ditame da Comisién Informativa de Plenos nos termos nos que quedou transcrito.

E non habendo mdis asuntos que tratar, pola Presidencia levantase a sesién as 20:05 horas do
expresado dia, estendéndose a presente acta do que eu, como Secretaria, dou fe.

O PRESIDENTE A SECRETARIA
PABLO DIEGO MOREDA GIL ANA VELO RUIZ

